
lIl. OUTRAS DISPOSICIONS
CONSELLERIA DE CULTURA, EDUCACION E ORDENACION UNIVERSITARIA

RESOLUCION do 18 de abril de 2016, da Direccién Xeral de Educacién,
Formacién Profesional e Innovacién Educativa, pola que se ditan instrucions para
o desenvolvemento da avaliacion individualizada de terceiro curso de educacion
primaria e da avaliacion final de educacion primaria nos centros docentes da
Comunidade Auténoma de Galicia no curso escolar 2015/16.

A Lei organica 2/2006, do 3 de maio, de educacion, modificada pola Lei organica 8/2013,
do 9 de decembro, para a mellora da calidade educativa, establece no seu artigo 20.3 que
0s centros docentes realizaran unha avaliacién individualizada a todos os alumnos e alum-
nas ao finalizar o terceiro curso de educacion primaria, segundo dispofan as administra-
cions educativas, e no seu artigo 21 establece que, ao finalizar o sexto curso de educacion
primaria, se realizara unha avaliacién individualizada a todos os alumnos e alumnas, na
cal se comprobara o grao de adquisicion da competencia en comunicacion linguistica, da
competencia matematica e das competencias basicas en ciencia e tecnoloxia, asi como o
logro dos obxectivos da etapa.

O Decreto 105/2014, do 4 de setembro, polo que se establece o curriculo da educa-
cion primaria na Comunidade Autdbnoma de Galicia no artigo 12 prevé a realizacién das
avaliacions individualizadas a todos os alumnos e as alumnas ao rematar o terceiro curso
de educacién primaria e ao rematar o sexto curso de educacion primaria, e establece que
para a avaliacion utilizaranse como referentes os criterios de avaliacion e os estandares de
aprendizaxe avaliables que figuran nos seus anexos |, Il e Ill.

O Real decreto 1058/2015, do 20 de novembro, regula as caracteristicas xerais das
probas da avaliacion final de educacion primaria establecida na Lei organica 2/2006, do
3 de maio, de educacioén, e no artigo 4 dispon que o deseno, aplicacion e correccion das
probas corresponde as administracions educativas competentes, que deben garantir as
condiciéns adecuadas de aplicacion e cualificacion destas.

De acordo co calendario de implantacion establecido na disposicion derradeira quinta
da Lei organica 8/2013, do 9 de decembro, para a mellora da calidade educativa, na dispo-
sicion derradeira primeira do Decreto 105/2014, do 4 de setembro, polo que se establece
o curriculo da educacion primaria na Comunidade Autonoma de Galicia, e na disposicion
derradeira primeira do Real decreto 1058/2015, do 20 de novembro, polo que se regulan as
caracteristicas xerais das probas da avaliacion final de educacion primaria establecida na

Lei organica 2/2006, do 3 de maio, de educacioén, corresponde implantar a avaliacion final
de educacioén primaria no curso 2015/16.

O Decreto 4/2013, do 10 de xaneiro, polo que se establece a estrutura organica da
Conselleria de Cultura, Educacién e Ordenacién Universitaria, no artigo 22 atribuelle a
Direccion Xeral de Educacion, Formacion Profesional e Innovacion Educativa, entre outras
competencias e funcions, a organizacién de probas especificas que deriven da normativa
xeral ou especifica, nos niveis educativos non universitarios de Galicia.

En consecuencia, como director xeral de Educacion, Formacién Profesional e Innova-
cion Educativa,

RESOLVO:
Primeiro. Obxecto e ambito de aplicacion

A presente resolucion ten por obxecto ditar as instrucions para o desenvolvemento da
avaliacion individualizada de terceiro curso de educacion primaria e da avaliacion final de
educacién primaria nos centros docentes da Comunidade Auténoma de Galicia para o cur-
so escolar 2015/16.

Estas avaliaciéns individualizadas teran caracter censual e aplicaranse a todo o alum-
nado que no curso 2015/16 estea realizando terceiro curso de educacion primaria ou sexto
curso de educacion primaria en centros docentes da Comunidade Auténoma de Galicia.

Segundo. Finalidade das avaliacions individualizadas

1. De conformidade cos niumeros 7 e 8 do artigo 12 do Decreto 105/2014, do 4 de
setembro, polo que se establece o curriculo da educacion primaria na Comunidade Auté-
noma de Galicia, a avaliacion individualizada de terceiro curso de educacion primaria ten
como finalidade comprobar o grao de dominio das destrezas, capacidades e habilidades
do alumnado en expresion e comprension oral e escrita, calculo e resolucion de problemas
en relacion coa adquisicion da competencia en comunicacion linglistica e da competencia
matematica.

A avaliacion final de educacion primaria ten como finalidade comprobar o grao de ad-
quisicion da competencia en comunicacion linglistica, da competencia matematica e das
competencias basicas en ciencia e tecnoloxia, asi como o logro dos obxectivos da etapa.

2. As avaliacions individualizadas de terceiro curso de educacion primaria e de final de
educacion primaria tefien caracter informativo e orientador para os alumnos e alumnas e
familias, equipos docentes, centros e Administracion educativa. Complementan a informa-
cion que reciben e orientan a toma de decisions na elaboracion de plans de mellora. En
consecuencia, deben servir para:

— Achegar informacion individualizada de cada alumno ou alumna avaliado sobre o seu
progreso no grao de adquisicion das competencias obxecto de avaliacién e contribuir a
deteccion de dificultades na aprendizaxe.

—Achegar informacion e orientar os centros educativos para que, en funcion dos resulta-
dos obtidos polo seus alumnos e alumnas, cada centro adopte as medidas necesarias que
redunden na mellora do proceso educativo.

— Achegar informacion as familias e & Administracion educativa sobre o progreso da
aprendizaxe do alumnado que contribua a orientar a toma de decisions e o establecemento
de medidas encamifiadas a mellora educativa.

Terceiro. Competencias obxecto de avaliacion

1. Na avaliacion individualizada de terceiro curso de educacion primaria avaliarase a
competencia en comunicacion linglistica e a competencia matematica.

2. Na avaliacion de final de educacion primaria avaliarase a competencia en comunica-
cion linguistica, a competencia matematica e as competencias basicas en ciencia e tecno-
loxia, asi como o logro dos obxectivos da etapa.

Os referentes para a valoracién do grao de adquisicion das devanditas competencias
seran os criterios de avaliacion e os estandares de aprendizaxe avaliables para terceiro
curso e para sexto curso de educacion primaria, recollidos nos anexos | e Il do Real de-
creto 126/2014, do 28 de febreiro, polo que se establece o curriculo basico de educacion
primaria, € nos anexos | e lll do Decreto 105/2014, do 4 de setembro, polo que se establece
o curriculo da educacion primaria na Comunidade Auténoma de Galicia.

Cuarto. Caracteristicas xerais das probas

1. AAdministracién educativa proporcionara aos centros docentes os materiais necesa-
rios e o soporte informatico para que poidan realizar as avaliacions individualizadas.

2. As probas estaran constituidas por cadernos de alumnado para cada unha das com-
petencias obxecto de avaliacidn e cuestionarios de contexto dirixidos ao profesorado titor,
a direccion do centro, ao alumnado e as suas familias. Estes cuestionarios permitiran obter
informacion sobre as condicidns socioeconémicas e culturais dos centros para a contex-
tualizacion dos resultados obtidos.

Os cuestionarios de contexto realizaranse preferentemente en formato dixital, sen
prexuizo de que as familias o poidan realizar en formato papel.

3. As probas de avaliacién final de educacion primaria agruparanse en tres ambitos:
competencia en comunicacion linguistica, en relacion coas areas de Lingua Castela e Lite-
ratura, Lingua Galega e Literatura e Primeira lingua estranxeira, competencia matematica
e competencias basicas en ciencia e tecnoloxia, e a sua configuracion xeral sera a estable-
cida no artigo 4 do Real decreto 1058/2015, do 20 de novembro.

4. Con caracter xeral, na avaliacion final de educacion primaria as probas da competen-
cia matematica realizaranse en castelan e as das competencias basicas en ciencia e tec-
noloxia, en galego. No caso de ter sido solicitado polos pais, nais ou titores legais poderan
ser realizadas na outra lingua cooficial.

5. Na avaliacion final de educacion primaria estara exento da realizacion da proba de
competencia en comunicacion linguistica en lingua galega e literatura o alumnado que tena
concedida unha exencion temporal da cualificacion das probas de avaliacion nesta area no
presente curso escolar.

Quinto. Aplicacioén e correccién das probas

1. As probas aplicaranse en todos os grupos de terceiro curso e de sexto curso de edu-
cacioén primaria conforme as instruciéns que dite a Direccion Xeral de Educacion, Forma-
cion Profesional e Innovacién Educativa.

2. As probas de avaliacién individualizada de terceiro curso procurarase que sexan apli-
cadas por mestres e mestras que impartan docencia aos alumnos e alumnas avaliados en
areas distintas das avaliadas.

Con caracter xeral deberan ser corrixidas por profesorado do centro que imparta en
educacién primaria as areas de Lingua Castela e Literatura, Lingua Galega e Literatura,
ou Matematicas, pero que non imparta docencia aos alumnos e alumnas avaliados. Cando

isto non sexa posible, correspéndelle & comision de coordinacion de avaliacion do centro
seleccionar os mestres e mestras responsables da aplicacion e da correccion.

3. As probas de avaliacion final de educacion primaria, con caracter xeral, seran aplica-
das e corrixidas por profesorado que non imparta docencia ao alumnado avaliado.

4. No proceso de correccion aplicaranse os criterios establecidos para cada competen-
cia avaliada.

Sexto. Datas das avaliaciéns

1. A aplicacién das probas da avaliacion final de educacién primaria realizarase os
dias 11, 12 e 13 de maio.

2. A aplicaciéon das probas da avaliacion individualizada de terceiro curso de educacion
primaria realizarase os dias 24 e 25 de maio.

3. No caso de que algun centro non poida realizar algunha das probas nas datas esta-
blecidas nos puntos anteriores, por coincidir cun dia non lectivo no centro ou por circuns-
tancias sobrevidas que imposibiliten a sua realizacion, a direccion do centro afectado co-
municarao a inspecciéon correspondente e a comision local establecida no punto 9.1 desta
resolucion, cunha antelacion minima de cinco dias habiles ao inicio da proba. A comision,
oida a inspecciéon do centro, adoptara as medidas necesarias para realizar as probas nun-
ha data inmediatamente posterior.

4. No desenvolvemento do proceso destas avaliacidns, os centros educativos contaran
co apoio da plataforma informatica Avaldia.

O rexistro de datos na plataforma informatica rematara o dia 31 de maio inclusive para
a avaliacion final de educacion primaria e o dia 3 de xufio inclusive para a avaliacién indi-
vidualizada de terceiro curso de educacion primaria.

Sétimo. Alumnado con necesidades especificas de apoio educativo

1. Estableceranse as medidas mais adecuadas para que as condicions de realizacién
das probas se adapten as necesidades do alumnado con necesidades especificas de apoio
educativo.

2. Con caracter xeral, o alumnado con necesidades especificas de apoio educativo que
requira unha atenciéon educativa diferente a ordinaria por presentar necesidades educati-

vas especiais, dificultades especificas de aprendizaxe, trastorno por déficit de atenciéon e
hiperactividade (TDAH), altas capacidades intelectuais, por se incorporar tarde ao sistema
educativo ou por condicidns persoais ou de historia escolar, realizara a mesma proba que
o resto do alumnado, e estableceranse as medidas necesarias para que as condiciéns de
realizacién da avaliacion se adapten as suas necesidades. As medidas poderan consistir
na adaptacion de tempos para a realizacién da proba, a presentacion da proba en formatos
adaptados e a posta a disposicion do alumnado de medios materiais e axudas técnicas que
precisen.

O alumnado que leve escolarizado no sistema educativo galego menos dun curso es-
colar completo e cuxa competencia linguistica non sexa suficiente para a comprension da
proba contara co asesoramento linguistico necesario do seu profesorado, e os seus resul-
tados non computaran para o calculo dos datos globais.

3. O alumnado que tena autorizada unha adaptacion curricular sera avaliado de acordo
con esa adaptacion, polo que os criterios de avaliacion e os estandares de aprendizaxe
que figuren na sua adaptacion curricular seran os referentes para a dita avaliacién e os
seus resultados non computaran para o calculo dos datos globais.

4. A elaboracion, aplicacion e correccion das probas adaptadas a cada alumno ou alum-
na a que se refire o punto anterior, asi como a elaboracion do correspondente informe in-
dividualizado, sera responsabilidade do titor ou titora, contando co asesoramento do resto
do equipo docente, da persoa responsable da orientacion educativa no centro e coa cola-
boracién do profesorado especialista en pedagoxia terapéutica e en audicion e linguaxe.

5. Para aquelas situacions extraordinarias en que se formule dubida sobre a aplicacion
da proba de avaliacion ao alumno ou alumna, correspondelle a comision de coordinacion
da avaliacion establecida no punto décimo desta resolucion, oido o titor ou titora do alumno
ou alumna, resolver se se debe aplicar a proba xeral establecida para todo o alumnado ou
procede a elaboracion e aplicacion dunha proba adaptada. De ser o caso, esa decision
farase constar mediante dilixencia no informe do dito alumno ou alumna.

Oitavo. Comisiéns de coordinacién das avaliacions

Para o desenvolvemento das avaliaciéns individualizadas estableceranse dous niveis
de coordinacion vinculados as actuacions que se deben desenvolver: unha comisién local
de avaliacion en cada unha das sedes territoriais de Inspeccion educativa e unha comision
de coordinacién da avaliacién no centro.

Noveno. Comisions locais de avaliacion

1. Constituirase unha comisién local de avaliacion final de educacion primaria en cada
unha das sedes territoriais de Inspeccién educativa formada por tres funcionarios ou fun-
cionarias de carreira do corpo de inspectores de educacién e, cando menos, dous direc-
tores ou directoras de centros publicos ou, de ser o caso, dous profesores ou profesoras
funcionarios, todos eles designados pola persoa titular da xefatura territorial de educacion
correspondente.

2. Corresponde a cada comisién local de avaliacién no seu ambito territorial respectivo:

a) Facilitar toda a informacidn necesaria aos centros do seu ambito para a realizacion
da avaliacion.

b) Coordinar a realizacién da avaliacién nos centros.

c¢) Coordinar os procesos de correccion, rexistro de resultados e cualificacion das pro-
bas de avaliacion.

d) Resolver as solicitudes de revision de resultados obtidos na avaliacion final de edu-
cacion primaria elevadas a comision logo de resolta a revision no centro.

3. As comisions locais de avaliacion constituiranse coa entrada en vigor da presente
resolucion e comunicarase sua constitucion a Direccion Xeral de Educacion, Formacion
Profesional e Innovacion Educativa.

4. As comisions locais de avaliacion estaran auxiliadas por todos os inspectores € ins-
pectoras da sede territorial de inspeccion correspondente e polo persoal docente dos cen-
tros en que se realice esta avaliacion.

Décimo. Comisién de coordinacion das avaliaciéns nos centros educativos

1. Constituirase unha comisién de coordinacion das avaliacions individualizadas de
terceiro curso e de final de educacion primaria en cada centro educativo formada polo di-
rector ou directora do centro, que a presidira, o xefe ou xefa de estudos, de ser o caso, o
xefe ou xefa do departamento de orientacion, de ser o caso, un profesor titor ou profesora
titora de terceiro curso e un profesor titor ou profesora titora de sexto curso de educacion
primaria, segundo corresponda, nomeados pola direccion do centro.

XN XUNTA
+ +
+X+ DE GALICIA ISSN1130-9229  Deposito legal C.494-1998  http://www.xunta.es/diario-oficial-galicia




CVE-DOG: cxgh8s05-qzi5-fxu1-rdg3-niOsfk4e2b78

=

DOG Diario Oficial de Galicia

+ + +
+ + +

DOG Num. 79 Martes, 26 de abril de 2016 Pax. 15358

2. Esta comision sera a encargada no centro de:

a) Informar a comunidade educativa do centro sobre o sentido e a finalidade da avalia-
cion individualizada de terceiro curso e da avaliacion final de educacion primaria.

b) Planificar e facilitar as condiciéns e medios materiais para a correcta realizacion das
avaliacions.

c¢) Planificar e coordinar todo o proceso das avaliaciéons no centro e garantir que se rea-
lizan de modo adecuado.

d) Seleccionar o persoal docente responsable da aplicacion e correccion das probas, de
acordo co disposto nos puntos quinto e sexto desta resolucion.

e) Comunicar & comision local correspondente o persoal docente seleccionado que au-
xiliara a dita comisién na avaliacion final de educacioén primaria.

f) Adoptar todas as medidas necesarias para a realizacién da avaliaciéon ao alumnado
con necesidades especificas de apoio educativo e, para aquelas situacions extraordinarias
para as cales se formule dubida, resolver se ao alumno ou alumna se lle debe aplicar a
proba xeral establecida para todo o alumnado ou procede a elaboracién e aplicacién dunha
proba adaptada.

g) Custodiar os materiais das avaliacidéns e garantir a debida confidencialidade.

h) Garantir o rigor e a obxectividade no desenvolvemento de todo o proceso das ava-
liacions.

i) Organizar a entrega dos informes de resultados aos pais, nais ou titores legais dos
alumnos e alumnas e a difusidon da informacién sobre os resultados das avaliacions entre
a comunidade educativa do centro.

j) Elevar & comisién local correspondente informe acerca das solicitudes de revision dos
resultados obtidos na avaliacién final de educacién primaria.

k) Colaborar coa Administracion educativa, coa comision local correspondente e cos
servizos de Inspeccion educativa naqueles aspectos do proceso para os cales sexa requi-
rida.

3. A comision de coordinacion das avaliacions no centro constituirase coa entrada en
vigor da presente resolucién e comunicarase a sua constitucion a inspeccion educativa
correspondente.

Décimo primeiro. Informes

1. A Administracién educativa fara constar o nivel obtido por cada alumno ou alumna
nun informe individual, que sera entregado aos pais, nais ou titores legais e trasladado aos
centros en que o alumnado vaia proseguir a sua escolaridade. Este informe tera caracter
informativo e orientador para os centros en que cursasen terceiro e/ou sexto curso de pri-
maria e para aqueles centros en que vaian cursar o seguinte curso escolar, asi como para
0s equipos docentes, os pais, nais ou titores legais do alumnado.

2. Os centros educativos obteran un informe de resultados de cada alumno ou alumna
que realizou a proba xeral das avaliacions individualizadas de terceiro curso e/ou de final
de educacion primaria en que se recollera informacion sobre os seus resultados globais
nas destrezas e competencias avaliadas.

3. O titor ou titora debera informar os pais, nais ou titores legais dos alumnos e alumnas
dos resultados das avaliacions individualizadas en relacion co grao de adquisicion das
competencias avaliadas e das medidas adoptadas.

4. Os centros educativos obteran un informe de centro en que se recollera informacién
sobre resultados de centro e de grupo en cada unha das destrezas e competencias ava-
liadas.

Décimo segundo.  Revision dos resultados das probas de avaliacion final de educa-
cién primaria

1. Os pais, nais ou titores legais dos alumnos e alumnas poderan solicitar a revisién dos
resultados obtidos na avaliacion final de educacion primaria mediante o modelo facilitado
polo centro educativo. A solicitude presentarase no centro educativo onde o alumno ou
alumna realizou a proba no prazo de tres dias lectivos, contados desde o seguinte a aquel
en que tefia lugar a comunicacion fidedigna dos resultados.

2. O director ou directora do centro trasladara a solicitude aos correctores que deberan
adoptar a correspondente decision nun prazo maximo de tres dias lectivos. A direccion do
centro, a vista da decisién adoptada polos correctores, resolvera no prazo maximo de dez
dias lectivos desde a presentacion da solicitude de revisién. A resolucion sera comunicada

por escrito aos pais, nais ou titores legais do alumno ou alumna e pora fin a revision no
centro docente. Ao mesmo tempo seran informados do dereito a solicitar revision ante a
comision local de avaliacion correspondente no prazo de dez dias.

3. A revision consistira na comprobacion de que non existen erros materiais ou aritmé-
ticos no calculo da cualificacion e que os criterios xerais de avaliacién e especificos de
correccion se aplicaron correctamente.

Décimo terceiro. Analise dos resultados nos centros educativos

Os centros educativos, a través dos seus 6rganos colexiados, realizaran unha anali-
se dos resultados obtidos polo seu alumnado nas avaliacions individualizadas de terceiro
curso e de final de etapa e unha reflexiéon interna para establecer as accions de mellora
pertinentes, que seran incorporadas a sua programacion xeral anual.

De resultar desfavorable esta avaliacién, o equipo docente debera adoptar as medi-
das ordinarias ou extraordinarias mais adecuadas. Estas medidas fixaranse en plans de
mellora de resultados colectivos ou individuais que permitan solucionar as dificultades, en
colaboracién coas familias e mediante recursos de apoio educativo.

Décimo cuarto. Control do proceso

A Administracién educativa supervisara a aplicacion e a correcciéon das probas das ava-
liacidns individualizadas.

A Administracion educativa, a través da Inspeccion educativa, requirira dunha mostra
significativa de centros, os materiais das avaliacions individualizadas, co fin de realizar
unha segunda correccion que contribla ao control da calidade do proceso.

Correspodndelle a Inspeccion educativa supervisar e velar polo correcto desenvolvemen-
to das avaliacidns individualizadas nos centros educativos do seu ambito e facer o seu se-
guimento, participar na correccion de contraste e asesorar os centros na toma de decisiéns
posteriores a realizacioén da proba.

Décimo quinto. Participacion do profesorado

De acordo co establecido no artigo 142 da Lei organica 2/2006, do 3 de maio, de edu-
cacion, os equipos directivos e o profesorado dos centros docentes participaran e colabo-
raran coas administraciéns educativas nas avaliacions que se realicen nos seus centros.

Décimo sexto. Datos de caracter persoal

Para o tratamento dos datos de caracter persoal aplicarase o disposto na disposicion
adicional vixésimo terceira da Lei organica 2/2006, do 3 de maio, de educacion, modificada
pola Lei organica 8/2013, do 9 de decembro, para a mellora da calidade educativa, e o
disposto na Lei organica 15/1999, do 13 de decembro, de proteccion de datos de caracter
persoal.

Os datos de caracter persoal seran incluidos nun ficheiro denominado avaliacion do siste-
ma educativo cuxa finalidade é xestionar os plans e probas que se realizan para contribuir a
mellorar a calidade e equidade da educacion. O 6rgano responsable deste ficheiro é a Secre-
taria Xeral Técnica da Conselleria de Cultura, Educacion e Ordenacion Universitaria. Os de-
reitos de acceso, rectificacion, cancelacion e oposicion poderanse exercer ante a Secretaria
Xeral Técnica da Conselleria de Cultura, Educacion e Ordenacion Universitaria, mediante o
envio dunha comunicacién ao seguinte enderezo: Conselleria de Cultura, Educacion e Orde-
nacién Universitaria, Edificio Administrativo San Caetano, s/n, bloque 2, 15781 Santiago de
Compostela ou a través dun correo electrénico a: sxt.cultura.educacion@xunta.es.

Disposicion derradeira
Esta resolucion entrara en vigor o dia da sua publicacion no Diario Oficial de Galicia.

Santiago de Compostela, 18 de abril de 2016

Manuel Corredoira Lopez
Director xeral de Educacion, Formacion Profesional e Innovacion Educativa

